
ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐊᕐᕌᒍᑕᒫᑦ ᐅᓂᒃᑳᓕᐊᖅ 

2016-2017 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐅᐱᒍᓱᒃᐳᖓ ᑐᓂᓯᔪᓐᓇᕋᒪ ᑐᒡᓕᐊᓂ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᒃ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, ᐊᐃᕆᓕ 1, 2016-ᒥ ᒫᔾᔨ 31, 2017-ᒧᑦ ᑎᑭᖦᖢᒍ. 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐊᐅᓚᓂᖃᓲᖑᕗᖅ ᑎᑎᕋᖅᓯᒪᔪᑦ ᐃᓚᖓ 6−ᒦᑦᑐᖅ ᒪᓕᒃᖢᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᖁᔭᖓᓂ, ᐊᑐᓕᖅᑎᑕᐅᒪᐅᖅᑐᒥᑦ ᐊᐃᕆᓕ 1, 2015-ᒥ. ᐅᐱᒍᓱᑦᑎᐊᓚᐅᖅᐳᖓ ᓯᕗᓪᓕᖅᐹᑦᑎᐊᖑᓪᓗᖓ ᑎᓕᐅᔭᐅᓚᐅᕋᒪ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐅᑭᐅᓄᑦ ᑕᓪᓕᒪᓄᑦ ᔮᓄᐊᕆ 5, 2015−ᒥ ᐱᒋᐊᖅᖢᓂ. 

 

ᖃᓄᖅ ᐱᕋᔭᖕᓂᖅ ᐅᖃᐅᓯᐅᓂᐊᖅᐸ 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐱᓕᕆᐊᒃᓴᖃᖅᐳᖅ, ᓇᐃᓈᕐᓗᒍ, ᐸᓴᒋᔭᐅᔪᓂᒃ ᑐᓴᖅᑎᑕᐅᕙᒡᓗᓂ ᖃᐅᔨᓴᖅᐸᒡᓗᓂᓗ 

ᐱᕋᔭᖕᓂᐅᓚᖅᑐᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᐱᕋᔭᒃᑐᒥᒃ ᖃᐅᔨᔭᐅᔪᖃᖅᐸᑦ, ᐱᖁᔨᕗᖔᓕᐅᕆᐊᖃᖅᐳᖅ 

ᐱᕋᔭᖕᓂᕆᔭᐅᔪᖅ ᑲᒪᒋᔭᐅᖁᓪᓗᒍ. ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐊᑦᑕᕐᓇᙱᑎᑦᑎᓗᓂ ᐱᓕᕆᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᕋᔭᖕᓂᖅ ᐅᖃᐅᓯᕆᓂᐊᕐᓗᒍ ᖃᐅᔨᒃᑲᖅᑕᐅᔾᔪᑕᐅᔪᖅ ᓇᓗᓇᐃᕐᕕᒋᑦᑎᐊᕐᓗᒋᓪᓗ - 

ᓄᓇᕗᒻᒥᐅᓕᒫᓄᓪᓗ - ᐅᖃᐅᓯᐅᔪᑦ ᖃᐅᔨᓴᖅᑕᐅᓂᐊᕐᓂᖏᓐᓂᒃ 

ᑲᒪᒋᔭᐅᑲᐅᑎᒋᓗᑎᒡᓗ, ᓱᓕᑦᑎᐊᕐᓗᑎᒃ ᑲᔪᓯᑦᑎᐊᕐᓗᑎᒡᓗ. 

ᐱᕋᔭᖕᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᓇᓗᓇᐃᖅᓯᒪᕗᖅ. 

ᐅᑯᐊ ᓇᓕᐊᑐᐃᓐᓇᖅ ᑎᑎᕋᖅᓯᒪᔪᓂ ᖃᓄᐃᓕᐅᖅᑐᖃᖅᐸᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖓᑕ ᐱᔪᓐᓇᕐᓂᕆᔭᖓᓂ ᐱᓕᕆᓗᓂ: 

 
(a) ᓯᖁᒥᑦᑎᔪᖅ ᐱᖁᔭᕐᒥᒃ ᒪᓕᒐᓕᐅᕐᕕᖕᒥ, ᑲᓇᑕᐅᑉ 

ᒪᓕᒐᓕᐅᕐᕕᒡᔪᐊᖓᓂ ᐅᕝᕙᓘᓐᓃᑦ ᒪᓕᒐᓕᐅᖅᑎᑦ ᑲᓇᑕᒥ 

ᐅᑭᐅᖅᑕᖅᑐᒥᓘᓐᓃᑦ ᐊᕕᒃᑐᖅᓯᒪᔪᓂ, ᐅᕝᕙᓘᓐᓃᑦ ᒪᓕᒐᐃᑦ 

ᓇᓕᐊᖕᓂᑐᐃᓐᓇᖅ ᐱᖁᔭᕐᒥ ᐋᖅᑭᒃᑕᐅᔪᑦ; 

 

(b) ᒪᓕᑦᑎᐊᙱᑦᑐᑦ ᑎᓕᐅᕆᔾᔪᑕᐅᔪᓂᒃ ᒥᓂᔅᑕᒧᑦ ᐋᖅᑭᒃᑕᐅᔪᓂᒃ, 

ᒥᓂᔅᑕ ᑲᒪᒋᔭᒃᓴᓕᒃ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥᒃ, 

ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᓚᑦᑎᔨᑦ ᑲᑎᒪᔨᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐊᐅᓚᑦᑎᓂᖅ ᐅᕝᕙᓘᓐᓃᑦ 

ᑭᒃᑯᑐᐃᓐᓇᓄᑦ ᐱᖁᑎᒋᔭᐅᔪᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᐅᑉ ᑲᒪᒋᔭᖏᓐᓂᒃ; 

 
(c) ᐊᑐᕐᓂᕐᓗᒡᓗᓂ ᑭᒃᑯᓕᒫᑦ ᑮᓇᐅᔭᖁᑎᖏᓐᓂᒃ ᐅᕝᕙᓘᓐᓃᑦ ᑭᒃᑯᓕᒫᑦ ᐱᖁᑎᖏᓐᓂᒃ; 

 

(d) ᐱᐅᙱᑦᑐᒥᒃ ᐊᐅᓚᑦᑎᑦᑎᐊᖅᓯᒪᙱᓪᓗᓂ ᑭᒃᑯᑐᐃᓐᓇᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ 

ᐃᖅᑲᓇᐃᔭᖅᑎᐅᑉ ᑲᒪᒋᔭᒃᓴᖏᓐᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᐅᕈᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᙱᑦᑐᑦ 

ᐅᔾᔨᖅᓱᙱᓪᓗᓂ ᐱᔮᕆᓗᓂᓘᓐᓃᑦ ᖁᔭᓈᖅᓯᓂᖓᓂᒃ ᓇᓗᓇᙱᓪᓗᓂ ᐊᐅᓚᑦᑎᑦᑎᐊᕈᑎᓄᑦ ᑭᒃᑯᑐᐃᓐᓇᑦ 

ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᑲᔫᑎᒃᓴᖏᓐᓂᒃ; 

 

ᐃᓕᖅᑯᓯᐅᔭᕆᐊᖃᖅᑐᓕ

ᕆᔨ ᖃᐅᔨᒋᐊᕐᕕᒃᓴᖅ 

Ethics.officer.nu@gmail.com 

ᐅᖃᓘᑖ: 844-ETHICS2 (844-384-

4272) 

ᓱᒃᑲᔪᒃᑯᑦ: 800-507-0962 

mailto:Ethics.officer.nu@gmail.com

(e) ᐸᒡᕕᓴᐃᓗᓂ ᐅᕝᕙᓘᓐᓃᑦ ᐅᖃᐱᓗᒡᓗᓂ ᐋᓐᓂᖅᓯᓗᓂᓘᓐᓃᑦ ᑭᓇᑐᐃᓐᓇᑦᑎᐊᕐᒥᒃ ᐃᓄᖕᒥᒃ 

ᐃᖅᑲᓇᐃᔭᖅᑎᐅᙱᑦᑐᒥᒃ ᐅᕝᕙᓘᓐᓃᑦ ᓱᕋᐃᓗᓂ ᐃᓄᖕᓄᑦ ᐅᕝᕙᓘᓐᓃᑦ ᑳᑦᑐᓛᕆᔭᐅᔫᑉ ᐱᔪᓐᓇᐅᑎᖏᓐᓂᒃ 

ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔨᑦᑎᕋᖅᑐᒧᑦ ᐱᔨᑦᑎᕋᖅᑕᐅᔪᒧᓪᓘᓐᓃᑦ ᐅᕝᕙᓘᓐᓃᑦ ᑐᓴᒐᒃᓴᓂᒃ ᐱᔨᑦᑎᕋᕐᓂᐅᑉ ᒥᒃᓵᓄᑦ 

ᑭᓱᑐᐃᓐᓇᑦᑎᐊᓂᒃ ᐱᓕᕆᕝᕕᖕᒥᙶᖅᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᓄᑦ ᑎᒥᐅᔪᓄᑦ; 

 

(f) ᖃᓄᐃᓕᐅᕈᑎᖃᕐᓗᓂ ᖃᓄᐃᓕᐅᕈᑎᖃᙱᓪᓗᓂᓘᓐᓃᑦ ᐃᓅᓯᕐᒥᒃ ᖁᐊᖅᓵᕐᓇᖅᑎᑦᑎᕐᔪᐊᓕᕐᓗᓂ ᐊᒻᒪ 

ᖁᐊᖅᓵᕐᓇᖅᑎᑦᑎᓪᓚᕆᓕᕐᓗᓂ, ᖃᓄᐃᙱᑦᑎᐊᕐᓂᕐᒧᑦ ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓄᖕᓂᒃ, ᑭᒃᑯᑐᐃᓐᓇᓂᒃ 

ᐃᓛᒃᑯᓪᓘᓐᓃᑦ ᐱᖁᑎᒋᔭᐅᔪᓂᒃ, ᐅᕝᕙᓘᓐᓃᑦ ᐊᕙᑎᑦᑎᓐᓄᑦ, ᑭᓯᐊᓂ ᖁᐊᖅᓵᕈᓐᓇᖅᑐᑦ ᐃᖅᑲᓇᐃᔭᖅᑎᒥᒃ 

ᐱᓕᕆᔪᖃᖅᑎᓪᓗᒍ ᐱᓕᕆᐊᒃᓴᒥᓂᒃ ᐅᕝᕙᓘᓐᓃᑦ ᐊᐅᓚᓂᕆᔭᖏᑦ; 

 

(g) ᐱᒻᒪᕆᐅᔪᒥᒃ ᓱᕋᐃᓗᓂ ᐱᒻᒪᕆᐅᑎᑕᐅᔪᑦ ᐃᓕᖅᑯᓯᖃᑦᑎᐊᕋᓱᖕᓂᐅᓪᓗ ᒪᓕᒐᖏᓐᓂᒃ; 

 

(h) ᖃᓄᑐᐃᓐᓇᖅ ᐊᑭᒋᐊᖅᑐᖃᖅᐸᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ;  

 

(i) ᑐᒃᓯᕋᖅᑐᖃᕐᓗᓂ, ᖃᓄᐃᓕᐅᖁᔨᓗᓂ ᐅᕝᕙᓘᓐᓃᑦ ᑎᓕᐅᕆᓗᓂ ᐊᖓᔪᖅᑳᕆᔭᐅᔪᖅ, ᐊᐅᓚᑦᑎᔨᒻᒪᕆᐅᔪᕐᓘᓐᓃᑦ 

ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖅᑎᒥᓪᓘᓐᓃᑦ ᐊᓯᒥᓄᑦ ᐃᓄᖕᒧᑦ ᐱᕋᔭᖁᔭᐅᓗᓂ ᖁᓛᓂ ᐅᖃᐅᓯᐅᓯᒪᔪᒥᑦ. 

 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᕐᒥ ᓇᓗᓇᐃᖅᓯᒪᕗᖅ ᐃᖅᑲᓇᐃᔭᖅᑎᑦ ᒪᓕᒃᐸᓪᓕᐊᔭᕆᐊᖃᖅᑕᖏᓐᓂᒃ 

ᐱᕋᔭᖕᓂᐅᑐᐃᓐᓇᕆᐊᓕᖕᒥᒃ ᐅᖃᐅᓯᖃᕈᒪᔪᖃᖅᐸᑦ. ᓯᕗᓪᓕᕐᒥ ᐱᓇᔪᒐᓱᑦᑎᐊᕆᐊᖃᖅᐳᖅ ᐅᖃᐅᓯᕆᓂᐊᖅᑕᒥᓂᒃ 

ᐱᔪᓐᓇᐅᑎᖃᖅᑎᖃᖅᑎᐅᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ. ᐅᑯᐊ ᐱᖃᓯᐅᑎᓪᓗᒋᑦ: 

 

 ᐊᐅᓚᑦᑎᔨᒻᒪᕆᒃ 

 ᒥᓂᔅᑕᐅᑉ ᑐᒡᓕᖓ ᐅᕝᕙᓘᓐᓃᑦ ᓯᕗᓕᖅᑎᐅᔪᓄᑦ 

 ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ 

 ᐊᓯᖏᓪᓗ ᒥᓂᔅᑕᐅᑉ ᑐᒡᓕᖏᑦ ᓈᒻᒪᒐᓱᒋᔭᖏᑦ 

 

ᐱᕋᔭᖕᓂᐅᔪᒥᒃ ᐅᖃᐅᓯᖃᕈᓐᓇᕆᕗᑦ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᐸᑕ ᑕᐃᒪᐃᓕᐅᕆᐊᖃᕐᓂᖏᓐᓂᒃ 

ᓄᖅᑲᖅᑎᑦᑎᓇᓱᒡᓗᑎᒃ  ᐃᓅᓯᕐᒧᑦ ᖁᐊᖅᓵᕐᓇᓕᒑᔪᓂᒃ, ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓄᖕᒥᒃ ᐅᕝᕙᓘᓐᓃᑦ 

ᐱᖁᑎᓄᑦ ᐊᕙᑎᒧᓪᓗ ᖁᐊᖅᓵᕐᓇᓕᒑᔪᓂᒃ. 

 

ᐅᓪᓗᑦ 30 ᐊᓂᒍᖅᐸᑦ ᐱᕋᔭᖕᓂᐅᔪᒥᒃ ᐅᖃᐅᓯᖃᖅᑐᖃᓚᐅᕐᓗᓂ, ᐱᔪᓐᓇᐅᑎᖃᖅᑎᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᒋᐊᖅᑎᑦᑎᑦᑎᐊᖅᓯᒪᙱᓐᓂᖏᓐᓂᒃ ᖃᐅᔨᓴᕆᐊᓕᖕᒥᒃ ᐋᖅᑭᒋᐊᖅᓯᓂᕐᒥᓪᓗ, ᑕᐃᒪᓕ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ 

ᐅᖃᐅᓯᐅᔭᕆᐊᖃᓕᖅᐳᖅ. ᒫᓐᓇᐅᔪᖅ, ᐃᓕᖅᑯᓯᐅᔭᕆᐊᖃᖅᑐᓕᕆᔨ ᖃᐅᔨᓴᖅᑎᑦᑎᓯᒋᐊᖃᑦᑕᕐᓂᐊᖅᐳᖅ, 

ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᐊᓚᐅᖅᖢᑎᐅᒐᔪᒃᑐᑦ ᐅᖃᐅᓯᐅᔪᖅ ᓇᓗᓇᐃᖅᑕᐅᖁᓪᓗᒍ, ᓇᓗᓇᕈᓐᓃᖅᐸᑦ, 

ᐱᕋᔭᖕᓂᕋᖅᑕᐅᓕᕋᔭᖅᐳᖅ. ᐊᓯᐊᒍᓪᓕ, ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐃᒪᐃᓕᐅᕈᓐᓇᖅᐳᖅ: 

 

 ᐋᖅᑭᒃᓯᓇᓱᒃᐸᒡᓗᓂ ᐊᑲᐅᙱᓕᐅᕈᑎᑕᖃᓕᕌᖓᑦ 

 ᐊᑲᐅᙱᓕᐅᕈᑕᐅᔪᖅ ᐅᖃᐅᓯᕆᕙᒡᓗᒍ ᐊᑲᐅᙱᓕᐅᕈᑎᒧᑦ ᐋᖅᑭᒋᐊᕈᑕᐅᒃᑲᓐᓂᕈᓐᓇᖅᑐᒥᒃ 

 ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᑐᑭᓯᓇᓱᒃᑐᖃᓚᐅᖅᖢᓂ, ᐋᖅᑭᒃᓯᓕᕐᓗᓂ ᖃᐅᔨᓴᖅᑕᐅᒋᐊᑐᙱᓐᓂᖓᓂᒃ ᐅᕝᕙᓘᓐᓃᑦ 

ᓈᒻᒪᖕᓂᖓᓂᒃ ᑕᐃᒪᐃᒻᒪᑦ ᖃᐅᔨᓴᖅᑕᐅᖁᔨᔪᓐᓃᕐᓗᓂ  

 ᑕᒪᓐᓇ ᑲᒪᒋᔭᐅᑎᓪᓗᒍ ᐊᓯᖏᓐᓄᑦ ᐱᔪᓐᓇᐅᑎᖃᖅᑎᑕᐅᖕᒥᔪᓄᑦ. 

 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐊᔾᔨᒌᙱᑦᑐᓂᒃ ᖃᐅᔨᓴᖁᔨᔪᓐᓇᕐᓂᖃᖅᐳᖅ ᐊᒻᒪ ᓇᓗᓇᐃᕈᑎᒃᓴᓂᒃ ᑲᑎᖅᓱᐃᔪᓐᓇᖅᖢᓂ. 

ᐅᑯᓂᖓᓗ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓕᐅᕈᓐᓇᖅᖢᓂ ᑕᐅᑐᒃᑐᕕᓂᕐᓂᒃ ᐊᒻᒪ ᓇᓗᓇᐃᕈᑎᒃᓴᖏᓐᓂᒃ 

ᑐᓂᓯᔭᕆᐊᖃᖅᑎᖦᖢᒋᑦ ᐊᒻᒪ ᑎᑎᖅᑲᓂᒃ ᐱᔪᒪᔪᓐᓇᐅᑎᖃᖅᖢᓂ ᓴᖅᑭᑎᑕᐅᓂᐊᖅᑐᓂᒃ. ᐃᓕᖅᑯᓯᐅᔭᕆᐊᖃᖅᑐᓕᕆᔨ 

ᐃᒪᐃᓕᐅᕈᓐᓇᕆᕗᖅ, ᖃᐅᔨᓴᖅᑐᖃᖅᑎᓪᓗᒍ, ᑭᐊᑐᐃᓐᓇᐅᑉ ᐃᒡᓗᕐᔪᐊᖓᓄᑦ ᐃᓯᕈᓐᓇᖅᐳᖅ ᐱᓕᕆᕝᕕᒋᔭᐅᔪᒧᑦ ᑭᒃᑯᑐᐃᓐᓇᑦ 

ᑎᒥᖓᓄᓪᓘᓐᓃᑦ ᐃᓯᖅᑕᐅᓯᒪᔪᒧᑦ. ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐋᖅᑮᓂᐊᖅᐳᖅ ᖃᐅᔨᓴᖅᑐᖃᕐᓂᐊᕐᒪᖔᑦ ᐃᒻᒥᒃᑰᕐᓗᑎᒃ 

ᐅᕝᕙᓘᓐᓃᑦ ᑭᒃᑯᑐᐃᓐᓇᓅᖓᓗᓂ. ᓯᕗᓕᖅᑎᐅᔪᖅ ᐱᓕᕆᖃᑕᐅᔭᕆᐊᖃᖅᐳᖅ ᐊᒻᒪ ᓇᓗᓇᐃᖅᓯᕙᒡᓗᓂ ᐃᖅᑲᓇᐃᔭᖅᑎᖏᑦ 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐱᓕᕆᖃᑎᒌᒋᐊᖃᕐᓂᖏᓐᓂᒃ ᖃᐅᔨᓴᖅᑎᓪᓗᒋᑦ ᐃᓕᖅᑯᓯᕆᔭᐅᔭᕆᐊᖃᖅᑐᓕᕆᔨᒧᑦ. ᑕᐃᒪᐃᓕᐅᙱᑦᑐᑦ ᐱᖁᔭᕐᒥᒃ 

ᓱᕋᐃᓂᐊᖅᐳᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ ᑎᑭᖦᖢᒍ. ᐃᖅᑲᓇᐃᔭᖅᑎ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᔭᕆᐊᖃᖅᐳᖅ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᑐᒃᓯᕋᖅᑕᐅᔪᓂᒃ. ᑐᓂᓯᙱᒃᑯᓂ ᐱᖁᔭᕐᒥᒃ ᓱᕋᐃᓂᐊᖅᐳᖅ ᐊᑭᓖᑎᑕᐅᔪᓐᓇᖅᖢᓂᓗ $5,000-ᒧᑦ 

ᑎᑭᖦᖢᒍ. 

 
 
ᓴᐳᔾᔭᐅᓯᒪᓂᖅ ᖁᐊᖅᓵᕐᓇᖅᑐᒦᑎᑕᐅᓇᔭᕐᓂᕐᒥᒃ 

 

ᒪᓕᒐᕐᒥᒃ ᓱᕋᐃᓂᐅᕗᖅ ᐃᓄᖕᒥᒃ ᓱᒋᐊᖅᑕᐅᑎᑦᑎᓗᓂ ᐱᕋᔭᖕᓂᐅᔪᒥᒃ ᐅᖃᐅᓯᖃᕐᓂᕐᒧᑦ ᐊᑭᓖᑎᑕᐅᔪᓐᓇᖅᖢᓂᓗ $10,000-ᒧ 

ᑎᑭᓪᓗᒍ. ᑖᓐᓇ ᐃᒪᓐᓇ ᑕᐃᔭᐅᓪᓗᓂ ᐊᑭᒋᐊᕐᓂᖅ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ ᖃᓄᐃᓕᐅᖅᑕᐅᔪᓐᓇᖅᖢᓂᓗ, 

ᑲᑉᐱᐊᓵᖅᑕᐅᓗᓂ ᐅᕝᕙᓘᓐᓃᑦ ᓄᖅᑲᖓᑎᑦᑎᓚᐅᑲᒡᓗᑎᒃ, ᐊᒃᐸᖅᑎᑦᑎᓗᓂ, ᐊᓂᑕᐅᓗᓂ, ᖁᔭᓈᖅᑕᐅᓗᓂ, ᓄᖅᑲᖅᑎᑦᑎᓗᑎᒃ, 

ᐃᓕᕋᑦᑖᕐᓗᒍ, ᑎᓕᐅᕐᓗᒍ, ᐲᖅᑕᐅᑎᓪᓗᒍ, ᑳᑦᑐᓛᒥᒃ ᐲᖅᑎᑦᑎᓗᓂ ᐃᓄᒃ ᐱᓕᕆᔨᐅᓗᓂ ᐱᔾᔪᑎᖃᙱᓪᓗᓂ, ᐱᒋᐊᖅᑎᑦᑎᓗᓂ 

ᐃᖅᑲᖅᑐᐃᕕᖕᒧᐊᖅᑎᑦᑎᓗᑎᒃ ᑮᓇᔭᐅᑎᒍᑦ ᐊᑭᓖᖁᔨᓗᓂ ᐊᓯᐊᓂᒡᓘᓐᓃᑦ ᓱᒋᐊᑕᐅᑎᑦᑎᓗᓂ ᐅᕝᕙᓘᓐᓃᑦ ᐃᓄᖕᒥᒃ 

ᐊᔾᔨᒋᔭᐅᑎᑦᑎᙱᓪᓗᓂ ᐱᕋᔭᖕᓂᕐᒥᒃ ᐅᖃᐅᓯᖃᕐᓂᖓᓄᑦ ᑕᐃᔅᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ ᐃᓄᒃ ᖃᐅᔨᓴᖃᑕᐅᓚᐅᕐᓂᖓᓄᑦ 

ᓴᖅᑭᑕᐅᔪᒥᒃ 

ᐊᓯᖓᓄᑦ ᐃᓄᖕᒧᑦ. 

 
ᐃᖅᑲᓇᐃᔭᖅᑏᑦ 

ᑕᑎᒃᓴᕈᓐᓇᖅᐳᑦ 

ᐃᓕᖅᑯᓯᕆᔭᐅᔭᕆ

ᐊᖃᖅᑐᓕᕆᔨᒧᑦ ᐅᐸᒡᓗᑎᑦ ᐅᒃᐱᕈᓱᒃᑯᑎᒃ ᖁᐊᖅᓵᕐᓇᖅᑐᒦᑎᑕᐅᓂᖓᓂᒃ; ᐱᓕᕆᕝᕕᒋᔭᐅᔪᒥ 

ᖁᐊᖅᓵᕐᓇᖅᑐᒦᑎᑕᐅᔪᖃᕐᓂᕋᐃᔪᒥ ᐅᖃᐅᓯᐅᔪᖃᖅᑐᖃᖅᑳᕆᐊᖃᙱᑦᑐᖅ. ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐅᖃᐱᓗᒃᑐᖃᖅᐸᑦ 

ᖃᐅᔨᓴᕆᐊᖃᓕᕋᔭᖅᐳᖅ ᑕᐃᒪᓐᓇᑦᑕᐅᖅ ᐱᕋᔭᒃᑐᖃᕐᓂᖓᓂᒃ ᐅᖃᐅᓯᐅᔪᖃᖅᐸᑦ ᖃᐅᔨᓴᕐᓂᕆᕙᒃᑕᒥᓂᒃ. 

 
ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐅᖃᐱᓘᑕᐅᔪᒥᒃ ᐱᔭᕇᖅᓯᒃᐸᑦ ᐋᖅᑭᒋᐊᖅᑕᐅᓂᖓ ᐱᓪᓚᕆᐅᓂᖓᓂᒃ, 

ᐃᓂᖅᑎᖅᑕᐅᔭᕆᐊᖃᓕᕋᔭᖅᐳᖅ ᑕᐃᓐᓇ ᐃᓄᒃ ᖃᓄᐃᓕᐅᖅᓯᔪᕕᓂᖅ ᖁᐊᖅᓵᕐᓇᖅᑐᒦᑎᑦᑎᓪᓗᓂ ᐊᓯᖏᓐᓂᒡᓗ ᐱᓕᕆᓗᓂ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᐅᑉ ᐊᑐᖁᔭᖏᓐᓂᒃ ᐃᓄᖕᒧᑦ ᐅᖃᐱᓗᒃᑐᒧᑦ ᐊᓯᐅᔨᔭᐅᔪᑦ ᓱᕋᒃᑕᐅᔪᓪᓘᓐᓃᑦ ᑲᒪᒋᔭᐅᓗᑎᒃ. 

 

ᐊᓯᖏᑦ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐊᑐᖁᔭᐅᔪᑦ ᐱᓕᕆᐊᖑᙱᑉᐸᑕ, ᓯᕗᓕᖅᑎᒋᔭᐅᔪᖅ ᐊᒻᒪ ᒥᓂᔅᑕ ᐊᔪᕆᖅᓲᔾᔨᓯᒪᔪᒥᒃ 

ᑐᓂᓯᔭᕆᐊᖃᖅᐳᖅ ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐊᓯᖏᓐᓂᒡᓗ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐅᖃᖅᓯᒪᓗᓂ, ᐱᑕᖃᖅᐸᑦ, 

ᐱᓕᕆᐊᖑᓂᐊᖅᐳᑦ ᐊᑐᖁᔭᐅᔪᑦ ᑲᒪᒋᔪᒪᓪᓗᒋᑦ. 

 

 

ᐅᖃᐅᓯᖃᕐᓂᖅ ᐊᒻᒪ ᖃᐅᔨᓴᕐᓂᖅ 

ᖁᓛᓂ ᐅᖃᖅᓯᒪᖕᒪᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᖕᒥᓂ ᐱᕋᔭᒃᑐᖃᖅᐸᑦ ᐅᖃᐅᓯᖃᕆᐊᖃᕐᓂᖏᓐᓂᒃ 

ᐃᓕᖅᑯᓯᕆᔭᐅᔭᕆᐊᖃᖅᑐᓕᕆᔨᒧᑦ ᑐᓴᖅᑎᑦᑎᓚᐅᙱᓐᓂᖏᓐᓂᒃ. ᑐᓴᖅᑎᑕᐅᓚᐅᖅᐳᖓ ᐱᓕᕆᕝᕕᖕᒥᓂ 

ᓴᖅᑭᑎᑦᑎᓚᐅᕐᓂᖏᓐᓂᒃ ᑭᓯᐊᓂ ᖃᐅᔨᓴᕈᓐᓇᕐᓂᖃᙱᖦᖢᑎᒃ ᑭᓯᐊᓂ ᐅᕙᓐᓄᑦ ᐅᖃᓚᐅᖅᑎᓪᓗᒋᑦ, ᐅᓪᓗ 30 ᐊᓂᒍᖅᐸᑦ. 

2016-17-ᒥ, ᑐᓴᖅᑎᑕᐅᓚᐅᖅᐳᖓ ᒪᕐᕉᖕᓂᒃ ᐱᓕᕆᕝᕕᒋᔭᐅᔪᒥ ᐅᖃᐅᓯᐅᓚᐅᖅᑐᑦ ᑲᔪᓯᓚᐅᙱᑦᑐᑦ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐅᖃᐅᓯᐅᔪᓂᑦ; 2015-16−ᒥᓕ ᐱᖓᓲᓚᐅᖅᖢᑎᒃ. 

2016-17 ᐊᑐᖅᑎᓪᓗᒍ, 3-ᓂᒃ ᐅᖃᐅᓯᐅᔪᓂᒃ ᐱᑎᑕᐅᓚᐅᖅᐳᖓ ᐱᕋᔭᒃᓯᒪᔪᓂᒃ; ᖄᒃᑲᓐᓂᐊᒍᑦ, ᒪᕐᕉᖕᓂᒃ ᐅᖃᐅᓯᐅᔫᖕᓂᒃ 

ᓅᑕᐅᔪᖃᓚᐅᖅᐳᖅ ᐊᕐᕌᓂ ᐊᑐᖅᑕᐅᓚᐅᖅᑐᒥᑦ. ᑖᒃᑯᐊ ᐅᓄᕈᓐᓃᖅᐹᓪᓕᖅᓯᒪᕐᔪᐊᖅᐳᑦ 11−ᓂᑦ ᐊᕐᕌᓂ ᐅᖃᐅᓯᐅᓚᐅᖅᑐᓂᑦ. 

 

 

ᐅᑯᐊ ᑎᑎᕋᖅᓯᒪᔪᑦ ᐅᖃᖅᓯᒪᕗᑦ ᓴᖅᑭᓚᐅᖅᑐᓂᒃ ᐅᑯᓂᖓ ᐅᖃᐅᓯᐅᓚᐅᖅᑐᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ: 

http://www.gov.nu.ca/finance/information/ethics-officer 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

 

 ᑎᑎᕋᖅᓯᒪᔪᑦ 

ᓅᑎᑕᐅᔪᑦ 

ᐊᕐᕌᒍᒋᓚᐅᖅᑕᖓᓂ 

ᑎᑎᕋᖅᓯᒪᔪᑦ 

ᐅᒃᑯᐃᖅᑕᐅᓚᐅᖅᑐᑦ 

ᑮᓇᐅᔭᓕᕆᓐᓇᒥ 

ᐊᕐᕌᒍᒥ  

ᐱᕋᔭᖕᓂᖓᓂ ᖃᐅᔨᔭᐅᔪᖅ 

 

0 0 

ᐱᕋᔭᖕᓂᖓᓂ ᖃᐅᔨᔭᐅᙱᑦᑐᖅ 

 

1 0 

ᖃᐅᔨᓴᕐᓂᐅᔪᖅ 

ᓄᖅᑲᖅᑎᑕᐅᔪᖅ/ᐅᖃᐅᓯᐅᓚᐅᖅᑐᖅ 

ᖁᔭᓈᖅᑕᐅᔪᖅ 

 

1 2 

 ᓱᓕ ᖃᐅᔨᓴᖅᑕᐅᔪᖅ 

 

0 0 

ᐊᑲᐅᙱᓕᐅᕈᑎ ᐅᖃᐅᓯᐅᓚᐅᖅᑐᖅ 

ᐊᓯᐊᓄᑦ ᐱᔪᓐᓇᕐᓂᓕᖕᒧᑦ 

 

0 0 

ᐃᓕᖅᑯᓯᐅᔭᕆᐊᖃᖅᑐᓕᕆᔨ 

ᖃᐅᔨᓴᕈᒪᙱᑦᑐᖅ 

 

0 1 

 

ᑎᑎᕋᖅᓯᒪᔪᑦ ᐃᓚᖓᓂ 42(1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐋᖅᑭᒃᓱᐃᓯᒪᕗᖅ ᖃᓄᐃᓕᖓᓂᖏᓐᓂᒃ 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐋᒃᑳᑐᐃᓐᓇᕆᐊᖃᖅᖢᓂ ᖃᐅᔨᓴᖅᑲᑕᐅᓂᐊᖅᑐᒥᑦ. ᖁᓛᓂ ᓇᓗᓇᐃᖅᑕᐅᓯᒪᔪᒥᑦ 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᖃᐅᔨᓴᕈᒪᙱᑉᐸᑦ, ᐅᖃᓚᐅᖅᐳᖓ ᖃᓄᐃᓕᐅᕐᓂᕋᖅᑕᐅᔪᖅ, ᓇᓗᓇᐃᖅᑕᐅᒐᓗᐊᖅᐸᓪᓘᓐᓃᑦ, 

ᐱᕋᔭᖕᓂᕋᖅᑕᐅᓇᔭᙱᑉᐳᖅ. ᐅᖃᓚᐅᕐᒥᔪᖓ ᐅᖃᐅᓯᐅᔪᖅ ᐃᖅᑲᓇᐃᔭᕐᕕᖏᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᔾᔪᑎᖃᓪᓗᐊᑕᕐᓂᖓᓂᒃ ᒪᓕᒃᖢᓂ ᓈᒻᒪᒃᑐᒥᒃ ᐃᓛᒃᑯᑦ ᐊᑲᐅᙱᓕᐅᕈᑎᒧᑦ ᐊᖏᖃᑎᒌᒍᑕᐅᓇᓱᐊᖅᑐᒥᑦ.   

ᓇᓗᓇᐃᕌᒡᔪᒡᓗᒍ ᐅᖃᐅᓯᐅᓚᐅᖅᑐᖅ ᐱᕋᔭᒃᓯᒪᔪᒥᒃ ᖃᐅᔨᔭᐅᔪᖃᙱᓪᓗᓂ ᐅᖃᖅᓯᒪᕗᖅ ᑎᑎᕋᖅᓯᒪᓂᖓ “A”−ᒥ. 

 

ᐋᖅᑭᒋᐊᖅᑕᐅᓂᖅ 

 

ᐅᖃᐱᓗᒃᑐᖃᓚᐅᙱᑦᑐᖅ ᐋᖅᑭᒋᐊᖅᑕᐅᖁᔭᐅᔪᒥᒃ 2016-17−ᒥ.   

 

ᐅᖃᐅᔾᔨᓂᖅ 

 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐊᑐᐃᓐᓇᐅᖃᑦᑕᖅᐳᖅ ᐃᓛᒃᑰᖓᔪᒃᑯᑦ ᐅᖃᐅᔾᔪᐃᔪᓐᓇᖅᖢᓂ ᐃᖅᑲᓇᐃᔭᖅᑎᓄᑦ ᐃᓱᒪᔪᖃᖅᐸᑦ 

ᐱᕋᔭᖕᓂᐅᔪᒥᒃ ᐅᖃᐅᓯᖃᕈᒪᓗᓂ. 2016-17-ᒥ, 19-ᓂᒃ ᐅᖃᐅᔾᔪᖅᑕᐅᔪᒪᔪᓂᒃ ᐱᑎᑕᐅᓚᐅᖅᐳᖓ, ᐅᓄᕈᓐᓃᖅᐹᓪᓕᕕᒡᔪᐊᖅᑐᑦ 

ᐊᕐᕌᓂᓂ 51-ᓂᒃ ᐱᑎᑕᐅᓚᐅᖅᓯᒪᓪᓗᖓ.   

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

 

 

 

ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᒃ 

ᑲᓇᑕᒥ ᑭᒃᑯᓕᒫᑦ ᐱᔾᔪᑎᒋᓪᓗᒋᑦ ᓴᖅᑭᑎᑦᑎᔨᐅᖃᑎᒌᒃ ᐱᓕᕆᔨᓂᒃ ᑲᑎᑎᑦᑎᕙᒃᖢᑎᒃ ᑲᓇᑕᓕᒫᒥ ᐱᓕᕆᐊᒃᓴᖃᖅᑎᑕᐅᓪᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᖅᑯᓯᑦᑎᐊᕆᒋᐊᖃᕐᓂᖏᓐᓂᒃ ᐊᒻᒪ ᐱᓕᕆᐊᖑᔪᓂᒃ ᐅᔾᔨᕈᓱᒍᓐᓇᑦᑎᐊᖅᖢᑎᒃ. 

ᓴᖅᑭᑎᑦᑎᔨᐅᖃᑎᒌᒃ ᐊᕐᕌᒍᑕᒫ ᑲᑎᒪᖃᑦᑕᖅᐳᑦ ᐊᕐᕌᒍᑕᒫᖅᓯᐅᑎᒥᓂᒡᓗ ᑲᑎᒪᑎᓪᓗᒋᑦ ᐃᓚᐅᓚᐅᖅᖢᖓ ᓯᑎᐱᕆ 2016-ᒥ. 

ᑲᑎᒪᑎᓪᓗᑕ ᐊᔾᔨᒋᔭᐅᙱᑦᑐᒥᑦ ᐅᖃᓪᓚᖃᑎᒌᒍᓐᓇᖅᓯᓪᓗᑕ ᐃᓕᓐᓂᐊᕐᓂᕐᒧᑦ ᑐᕌᖓᔪᒥᒃ ᐊᑐᖅᓯᒪᔭᑦᑎᓐᓂᓪᓗ ᑐᓴᖅᑎᑦᑎᓗᑕ 

ᖁᔭᓐᓇᒦᕈᒪᕗᖓᓗ ᐃᓕᓐᓂᐊᖃᑕᐅᔪᓐᓇᓚᐅᕋᒪ ᐱᓕᕆᖃᑎᒋᕙᒃᑕᓐᓂᒃ ᓄᓇᑦᑎᓐᓂ. 

 

ᐅᖃᐅᓯᒃᓴᑦ 

 

ᖁᓛᓂ ᐅᖃᖅᓯᒪᖕᒪᑦ, ᐅᓄᕈᓐᓃᖅᐹᓪᓕᖅᓯᒪᕐᔪᐊᕐᓂᖓᓂᒃ ᑕᒪᑐᒪᓂ ᐊᕐᕌᒍᒥ ᑕᒪᐃᓐᓂᒃ ᐅᖃᐅᔾᔪᖅᑕᐅᖁᔨᔪᑦ ᐅᓄᕐᓂᖏᑦ 

ᐅᕙᓐᓄᑦ ᐅᖃᐅᓯᐅᓚᐅᖅᑐᑦ ᐊᒻᒪ ᐱᕋᔭᖕᓂᕋᖅᑕᐅᓪᓗᑎᒃ ᐅᖃᐅᓯᐅᖁᔭᐅᔪᑦ ᐅᓄᕐᓂᖏᑦ. ᖃᐅᔨᐊᓂᒍᓐᓇᙱᑦᑐᒍᑦ ᑖᓐᓇ 

ᐅᖃᐅᓯᖃᕐᒪᖔᑦ ᖃᓄᐃᑉᐸᓪᓕᐊᓂᖓ ᐱᐅᖕᒪᖔᑦ ᐱᐅᙱᒻᒪᖔᓪᓗ. ᐱᖃᑎᖔᖓᒍᓪᓕ, ᐃᒪᓐᓇᐃᑐᐃᓐᓇᕆᐊᖃᖅᐳᖅ ᐊᕐᕌᓂ 

ᐅᓄᖅᑐᑦ ᐅᖃᐅᔾᔪᖅᑕᐅᖁᔨᓚᐅᕐᒪᑕ ᐊᒻᒪ ᐅᖃᐅᓯᐅᓚᐅᕐᒪᑕ ᓄᑖᓂᒃ ᐋᖅᑭᒋᐊᖅᑕᐅᔪᖃᓚᐅᖅᑎᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐱᖁᔭᖓᓂ ᐊᒻᒪ ᐃᓕᖅᑯᓯᐅᔭᕆᐊᖃᖅᑐᓕᕆᔨᒥ ᐊᑐᐃᓐᓇᐅᔪᖃᕐᓂᖓᓂᒃ; ᐅᖃᒃᑲᓐᓂᕐᓗᒍ, 

ᐃᖅᑲᓇᐃᔭᖅᑏᑦ ᐅᓄᖅᑐᑦ ᑭᖑᓂᑦᑎᓐᓂ ᐃᓱᒫᓘᑎᖃᖅᑎᓪᓗᒋᑦ ᐅᖃᕐᕕᒃᓴᖃᖃᑦᑕᓚᐅᙱᑦᑐᑦ ᐅᐸᒍᓐᓇᖅᓯᓚᐅᕐᒪᑕ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐊᒻᒪ ᑕᒪᑐᒧᖓ ᑲᔪᓯᕙᓪᓕᐊᔾᔪᑎᓂᒃ ᐱᑕᖃᓕᓚᐅᕐᒪᑦ. ᐃᒡᓗᖔᖓᒍᓪᓕ, ᐃᒪᓐᓇᐅᑐᐃᓐᓇᕆᐊᓕᒃ 

ᑕᒪᑐᒪᓂ ᐊᕐᕌᒍᒥ ᐅᓄᕈᓐᓃᖅᐹᓪᓕᖅᓯᒪᕕᒡᔪᐊᖅᑐᑦ ᐅᖃᐅᔾᔪᖅᑕᐅᖁᔭᐅᓚᐅᖅᐳᑦ ᐊᒻᒪ ᐅᖃᐅᓯᐅᖁᔭᐅᓚᐅᖅᐳᑦ  

ᐃᖅᑲᓇᐃᔭᖅᑏᖅ ᐅᔾᔨᕈᓱᙱᓐᓂᖅᓴᐅᓂᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᓕᖅᑯᓯᐅᔭᕆᐊᖃᖅᑐᓕᕆᔨᒥᑦ 

ᐊᑐᐃᓐᓇᐅᔪᖃᕐᓂᖓᓂᒃ. ᖃᓄᐃᑉᐸᓪᓕᐊᓂᖓᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᐳᖓ, ᒫᓐᓇᓕ, ᐊᑐᓕᖁᔨᔾᔪᑎᒋᓚᐅᖅᑕᓐᓂᒃ 

ᐅᖃᒃᑲᓐᓂᖅᐳᖓ ᐊᕐᕌᓂ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᓕᐊᓐᓂᒃ: ᑐᑭᓯᒋᐊᕈᑎᒃᓴᐃᑦ ᑐᓂᔭᐅᖃᑦᑕᓪᓗᐊᖅᐳᑦ ᓈᒻᒪᒃᓯᔭᕌᖓᑦ 

ᐃᖅᑲᓇᐃᔭᖅᑎᓄᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐱᔨᑦᑎᕋᖅᑎᖏᓐᓂᒃ ᐊᑐᐃᓐᓇᐅᑎᑦᑎᑦᑎᐊᖁᓪᓗᒋᑦ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒥᑦ ᐊᒻᒪ ᑲᔪᓯᓂᖓ ᐅᖃᐅᓯᐅᔪᖃᕐᓂᐊᖅᑎᓪᓗᒍ ᐱᕋᔭᒃᓯᒪᔪᒥᑦ ᓱᓕ ᐃᓱᒪᔭᐅᖅᑳᖅᓯᒪᕗᖅ. 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐊᕐᕌᒍ ᒪᕐᕉᒃ ᐊᑐᖅᑎᓪᓗᒋᑦ, ᐅᔾᔨᕈᓱᒃᓯᒪᒋᕗᖓ ᐅᓄᖅᑐᒻᒪᕆᐊᓗᖕᓂᒃ ᐅᖃᐅᔾᔪᖅᑕᐅᖁᔨᔪᓂᒃ ᐅᕙᓐᓄᑦ ᐅᖃᐅᓯᐅᓚᐅᖅᑐᑦ 

ᐅᖃᐱᓘᑎᖃᖃᑦᑕᖅᓯᒪᖕᒪᑕ ᓈᒻᒪᙱᑦᑐᒥᒃ ᐊᐅᓚᑕᐅᓚᐅᕐᓂᖓᓂᒃ ᐅᕝᕙᓘᓐᓃᑦ ᐱᓕᕆᔪᖃᑦᑎᐊᓚᐅᙱᓐᓂᖓᓂᒃ 

ᐃᖅᑲᓇᐃᔭᕐᕕᖕᒥ ᓴᖅᑭᑎᑦᑎᒐᔪᙱᖦᖢᑎᒃ ᐱᕋᔭᖕᓂᐅᔪᒥᑦ. ᐃᓚᖏᓐᓂᒃ, ᐱᕋᔭᖕᓂᕋᐃᔪᑦ, ᓇᓗᓇᐃᖅᑕᐅᒃᐸᑕ, 

ᖃᓄᐃᓕᐅᕐᓂᕋᐃᖃᑦᑕᖅᓯᒪᕗᑦ ᐊᐅᓚᑦᑎᔨᓄᑦ ᑲᒪᒋᔭᐅᔭᕆᐊᖃᖅᐸᒃᖢᑎᒃ ᑭᓯᐊᓂ ᐱᒻᒪᕆᐅᔪᒥᒃ ᓱᕋᐃᓯᒪᙱᓚᑦ ᐱᒻᒪᕆᒋᔭᕐᓂ 

ᐃᓕᖅᑯᓯᑦᑎᐊᕙᖕᓂᓪᓗ ᐅᕝᕙᓘᓐᓃᑦ ᐱᕋᔭᖕᓂᐅᑉ ᑐᑭᖓᓂᒃ ᒪᓕᙱᖦᖢᓂ. ᐅᓇ ᐆᒃᑑᑎᒋᓗᒍ, ᐃᖅᑲᓇᐃᔭᖅᑎᒥᒃ 

ᐅᖃᐱᓗᒃᑐᖃᑐᐃᓐᓇᕆᐊᖃᕐᒪᑦ ᐊᖓᔪᖅᑳᖓ ᐱᔪᓐᓇᕐᓂᖃᑦᑎᐊᙱᓐᓂᖓᓂᒃ ᐊᒻᒪ ᐱᓕᕆᑦᑎᐊᙱᓐᓂᖓᓂᒃ. ᑖᒃᑯᐊ 

ᐅᖃᐱᓘᑕᐅᔪᑦ ᓴᖅᑭᑕᐅᑦᑎᐊᕈᓐᓇᖅᐳᑦ ᓴᖅᑭᑕᐅᑦᑎᐊᙱᓪᓗᑎᒡᓘᓐᓃᑦ, ᐃᓱᒪᒃᓴᖅᓯᐅᕈᑕᐅᓪᓚᑦᑖᕆᐊᖃᖅᖢᑎᒡᓕ. ᑭᓯᐊᓂ, 

ᐃᖅᑲᓇᐃᔭᖅᑏᑦ ᐃᓱᒫᓘᑎᒋᔭᒥᓂᒃ ᐅᕙᓐᓄᑦ ᑐᓴᖅᑎᑦᑎᔪᑦ ᐅᖃᖃᑦᑕᕐᒥᖕᒪᑕ ᐊᐅᓚᑦᑎᔨᒧᐊᖅᑎᑦᑎᔪᒪᙱᖦᖢᑎᒃ 

ᐋᖅᑭᒋᐊᖅᑕᐅᔭᕆᐊᖃᕐᓂᐊᕋᓱᒋᓪᓗᑎᒃ. ᐃᑲᔫᑎᖃᕈᓐᓇᖅᐳᖅ ᖃᐅᔨᓴᖅᑕᐅᔾᔪᑎᒃᓴᓂᒃ ᐃᓱᒪᒃᓴᖅᓯᐅᕈᑎᖃᕈᑎᒃ ᐃᖅᑲᓇᐃᔭᖅᑏᑦ 

ᐃᓱᒫᓘᑎᖃᖅᑐᑦ ᓯᕗᒻᒧᐊᒃᑲᓐᓂᕈᒪᔪᓐᓇᖁᓪᓗᒋᑦ ᐱᕋᔭᖕᓂᕐᒥᒃ ᐱᔾᔪᑎᖃᙱᑦᑐᑦ. ᐆᒃᑑᑎᒋᓗᒍ, ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᑦ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓚᒋᔭᐅᔪᑦ ᐊᐅᓚᑦᑎᔨᒻᒪᕆᖕᒧᑦ ᐅᖃᐱᓘᑎᒥᓂᒃ ᑐᓴᖅᑎᑦᑎᖅᑲᐅᔪᖅ 

ᐱᕋᔭᖕᓂᕋᖅᑕᐅᓪᓗᓂ ᐅᖃᐅᓯᐅᓚᐅᖅᑑᑉ ᐊᓯᐊᓂᒃ ᐊᒻᒪ ᐅᒃᐱᕈᓱᑯᑎᒃ ᑕᐃᒪᐃᓐᓂᖓᓄᑦ ᐋᖅᑭᒋᐊᖅᑕᐅᔭᕆᐊᖃᕐᓂᕋᖅᑕᐅᔪᖅ 

ᐃᓕᖅᑯᓯᐅᔭᕆᐊᖃᖅᑐᓕᕆᔨᒧᑦ ᐅᖃᐱᓗᒍᓐᓇᖅᑎᑕᐅᓗᓂ; ᖃᐅᔨᓴᕈᓐᓇᖅᓯᓇᔭᕐᒪᑦ ᑐᓴᖅᑎᑕᐅᒃᐸᑦ ᐃᓕᖅᑯᓯᐅᔭᕆᐊᖃᖅᑐᓕᕆᔨ 

ᐋᖅᑭᒋᐊᖅᑕᐅᔭᕆᐊᖃᕐᓂᕋᖅᑕᐅᔪᒥᑦ ᐊᒻᒪ, ᓇᓗᓇᐃᖅᑕᐅᓪᓚᕆᒃᐸᑦ, ᖃᓄᐃᓕᐅᖁᔨᓕᕋᔭᖅᖢᑎᒃ. ᑖᓐᓇ ᐊᓯᔾᔨᕐᓂᐅᖃᑕᐅᖕᒥᔪᖅ 

ᖃᐅᔨᓴᐃᓐᓇᕐᓂᐊᖅᑕᕋ.  

 

ᑭᖑᓪᓕᖅᐹᒥ 

 

ᑭᖑᓪᓕᖅᐹᒥ ᐅᖃᕈᒪᔪᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᓐᓂ ᖁᔭᓐᓇᒦᕈᒪᓪᓗᖓ ᐃᑲᔪᖅᑐᖅᑕᐅᓚᐅᕋᒪ ᖃᐅᔨᒪᔨᑕᕆᔭᐅᔪᓂᒃ 

ᑮᓇᐅᔭᓕᕆᔨᒃᑯᓐᓂ ᐱᓕᕆᐊᒃᓴᒃᑲ ᐱᓕᕆᔭᕆᐊᖃᖅᑎᓪᓗᒋᑦ. ᐃᑲᔪᕐᓂᖃᓪᓚᕆᓚᐅᖅᐳᖅ. 

ᐃᒪᓐᓇ ᐅᖃᓚᐅᕋᒪ, ᐅᒃᐱᕆᔭᐅᑦᑎᐊᕈᓐᓇᕐᓗᓂ ᐊᔾᔨᒌᒃᑎᑦᑎᓂᕐᒥᒃ, ᐱᓕᕆᑦᑎᐊᕐᓂᕐᒥᒃ ᐊᒻᒪ ᐃᓕᖅᑯᓯᖃᑦᑎᐊᕐᓂᕐᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓗᓂ ᑖᒃᑯᓇᓂ ᐱᓕᕆᖃᑕᐅᕙᒃᑐᓕᒫᓄᑦ ᐱᒻᒪᕆᐅᒋᔭᐅᕗᖅ ᐊᒻᒪ ᓄᓇᕗᒻᒥᐅᓕᒫᓄᑦ. 

ᐊᓕᐊᓇᐃᒍᓱᒃᐳᖓ ᐱᕙᓪᓕᐊᑎᑦᑎᖃᑕᐅᔪᓐᓇᕋᒪ ᖁᓱᙱᓐᓂᕐᒥ. 

 

ᐃᒃᐱᒋᓱᒃᖢᓂ ᑐᓂᓯᔪᖅ, 

 

 

ᔭᕗᕆ ᔅᓅᕐ, Q.C. 

ᐃᓕᖅᑯᓯᐅᔭᕆᐊᖃᖅᑐᓕᕆᔨ  

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 

ᐅᐃᒍᖓ A 

ᐱᓕᕆᐊᒃᓴᕆᔭᐅᕙᒃᑐᑦ ᓇᐃᓈᖅᓯᒪᔪᑦ: ᐱᕋᔭᒃᑐᖃᕋᓱᒋᔭᐅᔪᒥ ᓴᖅᑭᑎᑦᑎᓂᖅ 

 

ᐃᓄᐃᑦ ᑭᓇᐅᓂᖏᑦ ᓴᐳᔾᔭᐅᖁᓪᓗᒋᑦ, ᐃᓄᓕᒫᑦ ᓴᖅᑭᑎᑦᑎᓇᓱᒃᑐᑦ ᐱᕋᔭᒐᓱᒋᔭᐅᔪᒥᒃ ᐊᕐᓇᒥᒃ ᑕᑯᑎᑕᐅᖃᑦᑕᕐᓂᐊᖅᐳᑦ ᐊᒻᒪ 

ᐃᓄᐃᑦ ᑕᒪᕐᒥᒃ ᐅᖃᐅᓯᕆᔭᐅᔪᑦ ᐊᖑᑎᒥᒃ ᑕᑯᑎᑕᐅᖃᑦᑕᕐᓂᐊᖅᐳᑦ. 

 

 

ᐱᕋᔭᖕᓂᕋᖅᑕᐅᔪᒥᒃ ᖃᐅᔨᔭᐅᔪᖃᙱᑉᐸᑦ 

1. ᐸᒡᕕᓴᐃᓂᖅ ᐊᒻᒪ ᓵᓚᓯᐊᖃᕐᓂᖅ; ᐱᖁᔭᕐᔪᐊᕐᒥᒃ ᓱᕋᐃᓂᖅ 

 

A ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ, ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ ᐊᐅᓚᑦᑎᔨᐅᓪᓗᓂ ᐱᓕᕆᕝᕕᖕᒥᓂ 

ᓄᓇᓕᖕᓂ. ᐃᓚᐅᓚᐅᕆᓪᓗᓂ ᐋᖅᑭᒃᑕᐅᓯᒪᔪᒥᑦ ᐱᓕᕆᕝᕕᖕᒥᓂ ᓄᓇᖃᖃᑕᐅᓪᓗᓂ ᐱᔪᓐᓇᕐᓂᕐᒥᓂ; ᐅᑯᐊ 

ᐋᖅᑭᒃᓯᒪᖃᑕᐅᓚᐅᖅᐳᑦ ᐱᑎᑕᐅᕙᒃᖢᓂ ᐃᓚᖏᓐᓂᒃ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐱᓕᕆᕝᕕᖕᒥᓂᙶᖅᑐᓂᒃ. 

ᐊᔪᕆᖅᓲᔾᔭᐅᒐᓗᐊᖅᑎᓪᓗᒍ ᑕᐃᒪᐃᖁᔭᐅᓪᓗᓂ, A ᐊᖓᔪᖅᑳᖓ ᐋᖅᑭᒃᓯᓚᐅᙱᒻᒪᑦ ᐃᖅᑲᓇᐃᔭᖅᑎᒧᑦ ᐊᓯᐊᓂᒃ 

ᓄᓇᓕᖕᒥᙶᖅᑐᒥᒃ ᑲᒪᔨᐅᖁᔭᐅᔪᒥᒃ A ᑎᑎᖅᑲᖁᑎᖏᓐᓂᒃ, ᐱᓕᕆᐊᒥᓂᒃ ᐊᑐᕐᓂᓘᑎᖃᖁᓇᒍ 

ᐱᕙᓪᓕᐊᔾᔪᑎᒋᓇᓱᐊᕐᓗᒍ. ᑭᓯᐊᓂᓕ, A ᐊᖓᔪᖅᑳᖓ ᓇᖕᒥᓂᖅ ᑎᑎᖅᑲᖁᑎᒥᓂᒃ ᑲᒪᒋᔭᖃᓚᐅᖅᐳᖅ. ᐊᒻᒪᓗᑦᑕᐅᖅ 

ᑎᑎᖅᑲᖁᑎᖏᓐᓂᒃ ᑲᒪᔨᖃᓚᐅᖅᓯᒪᖅᑰᔨᙱᑦᑎᐊᖅᖢᓂ ᐅᕝᕙᓘᓐᓃᑦ ᖃᐅᔨᓴᖅᑕᐅᓚᐅᖅᑰᔨᙱᖦᖢᓂ. 

ᓄᑖᙳᕆᐊᖅᑕᐅᑲᑕᓚᐅᖅᑎᓪᓗᒍ, ᐋᖅᑭᖅᑕᐅᔪᖅ ᐊᑐᕈᓐᓃᓚᐅᖅᐳᖅ ᐊᒻᒪ ᑮᓇᐅᔭᑦ ᐃᑲᔫᑎᒃᓴᑦ ᓄᖅᑲᖅᑎᑕᐅᓪᓗᑎᒃ. 

A ᐃᒪᐃᓐᓂᕋᐃᓚᐅᖅᐳᖅ ᑎᑎᖅᑲᖁᑎᖓ ᐊᒻᒪ, ᐱᓗᐊᖅᑐᒥ, ᐋᖅᑭᒃᑕᐅᓚᐅᖅᑐᑦ ᑮᓇᐅᔭᑦ ᐃᑲᔫᑎᒃᓴᑦ 

ᓄᖅᑲᖅᑎᑕᐅᓚᐅᖅᑐᑦ ᑲᒪᒋᔭᐅᓚᐅᕐᓂᖓᓂᒃ ᐱᖁᔭᕐᔪᐊᕐᒥᑦ, ᐊᑐᐊᒐᕐᓂᒃ ᐊᒻᒪ ᐱᓕᕆᔾᔪᑎᖏᓐᓂᒃ ᐊᓯᖔᖓᒍᑦ. 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐅᖃᓚᐅᖅᐳᖅ ᐋᖅᑭᒃᓱᖅᑕᐅᓚᐅᖅᑐᑦ ᐊᒻᒪ ᑮᓇᐅᔭᑦ ᐃᑲᔫᑕᐅᔪᑦ 

ᐃᓱᒪᖅᓲᑕᐅᓗᐊᓚᐅᕐᒪᑕ ᐊᒻᒪ ᓱᕋᐃᓂᕋᖅᑕᐅᔪᑦ ᐱᖁᔭᕐᔪᐊᕐᒥᑦ, ᐊᑐᐊᒐᕐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ A−ᒥᑦ 

ᐊᔾᔨᒌᓚᐅᙱᖦᖢᑎᒃ ᐃᓱᒪᒋᔭᐅᔪᑦ ᑐᑭᓕᐅᖅᓯᒪᔪᑦ ᐱᔾᔪᑎᒋᓪᓗᒋᑦ ᓱᕋᐃᓂᓪᓚᑦᑖᖑᓚᐅᖅᑐᑦ ᐱᖏᖦᖢᒋᑦ. ᑕᐃᒪᐃᒻᒪᑦ 

ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐋᖅᑭᒃᓯᔪᓐᓇᓚᐅᙱᓚᖅ ᐱᕋᔭᒃᑐᖃᕐᓂᕋᖅᑕᐅᔪᒥᒃ. ᐅᖃᓚᐅᖅᐳᖅ A ᐊᔾᔨᒋᔭᐅᙱᑦᑐᒥᑦ 

ᐊᒻᒪ ᓈᒻᒪᙱᑦᑐᒥᑦ ᑲᒪᒋᔭᐅᓯᒪᑐᐃᓐᓇᕆᐊᖃᕐᓂᖓᓂᒃ. ᐊᓯᖏᓐᓂᒃ ᐊᐅᓚᑦᑎᕕᒋᔭᐅᔪᓂᑦ, ᐅᓂᕐᓗᒡᕕᐅᓲᒧᑦ 

ᑲᒪᒋᔭᐅᔭᕆᐊᖃᕋᔭᖅᑐᒃᓴᐅᔪᖅ. ᑭᓯᐊᓂ, ᐃᓕᖅᑯᓯᐅᔭᕆᐊᖃᖅᑐᓕᕆᔨ ᐅᖃᓚᐅᖅᐳᖅ ᐱᔪᓐᓇᐅᑎᖓᓃᙱᒻᒪᑕ 

ᐱᓕᕆᕝᕕᖕᒧᑦ ᐊᐱᕆᔭᕆᐊᒃᓴᖅ ᐃᓱᒪᒃᓴᖅᓯᐅᖁᔨᒃᑲᓐᓂᕐᓗᓂ A ᐊᔾᔨᒋᔭᐅᙱᑦᑐᒥᑦ ᑲᒪᒋᔭᐅᓚᐅᕐᒪᖔᑦ ᐅᕝᕙᓘᓐᓃᑦ 

ᑲᒪᒋᔭᐅᑦᑎᐊᓚᐅᙱᒻᒪᖔᑦ. 


